
	Чухал ашигт малтмалын төслийг дэмжих тухай хууль /цаашид “хуулийн төсөл” гэх/-ийн төслийн үр нөлөөг Засгийн газрын 2016 оны 59 дүгээр хуулийн 3 дугаар хавсралтаар баталсан “Хууль тогтоомжийн төслийн үр нөлөөг үнэлэх аргачлал”-д /цаашид “аргачлал” гэх/ заасны дагуу үнэлсэн болно.
	Хуулийн төслийг аргачлалд заасны дагуу дараах үе шаттай хийлээ:
· Ерөнхий зүйл
· Шалгуур үзүүлэлтийг сонгох
· Урьдчилан сонгосон шалгуур үзүүлэлтэд тохирох шалгах хэрэгслийн дагуу үр нөлөөг тооцох
· Үр дүнг үнэлэх, зөвлөмж өгөх.


[bookmark: _Toc200311820]ХОЁР.ХУУЛИЙН ТӨСЛИЙН ШАЛГУУР ҮЗҮҮЛЭЛТИЙГ СОНГОСОН БАЙДАЛ, ҮНДЭСЛЭЛ

Чухал ашигт малтмалын төслийг дэмжих тухай хуулийн төслийн үзэл баримтлалд тусгагдсан үндсэн асуудлыг зохицуулахаар зорьсон чиглэл тус бүрээс хуулийн төслийн зорилтыг хамгийн сайн илэрхийлж чадах зохицуулалтыг сонгож, хуулийн төслийн зорилго, хамрах хүрээ, зохицуулах асуудалтай холбогдуулан, аргачлалд дурдсан “зорилгод хүрэх байдал”, “практикт хэрэгжих боломж”, “ойлгомжтой байдал”, “харилцан уялдаа” гэсэн шалгуур үзүүлэлтийн хүрээнд үнэлгээ хийхээр сонгож авсан. 

“Зорилгод хүрэх байдал” гэсэн шалгуур үзүүлэлтийн хүрээнд хуулийн төслийн зорилго нь үзэл баримтлалд тусгасан хуулийн төслийг боловсруулах болсон үндэслэл, шаардлагад нийцэж буй байдал, хуулийн төсөлд тусгагдсан зохицуулалтууд нь хуулийн төслийн зорилгод хүрэх боломжтой эсэхийг үнэллээ.

Энэхүү үнэлгээг хийхдээ хуулийн төслийн үзэл баримтлалтай танилцаж, хуулийн төсөл боловсруулах болсон үндэслэл, шаардлага, хуулийн төслийн зорилго болон зорилгод хүрэхэд чиглэгдсэн, мөн түүнийг тодорхой илэрхийлж чадахуйц арга хэмжээ, зохицуулалтыг сонгож авсан болно. 
 
“Практикт хэрэгжих боломж” гэсэн шалгуур үзүүлэлтийн хүрээнд хуулийн төсөлд тусгагдсан сангийн эрх зүйн байдал, түүний эх үүсвэр, зарцуулалт, менежментийн зохицуулалт байгаа эсэхэд дүн шинжилгээ хийсэн бөгөөд хуулийг хэрэгжүүлэх боломж, бололцоо (санхүү, хүний нөөц) байгаа эсэхийг судалж  тодорхойллоо.  

“Ойлгомжтой байдал” гэсэн шалгуур үзүүлэлтийн хүрээнд хуулийн төсөл нь боловсруулалтын хувьд Хууль тогтоомжийн тухай хуулийн 29, 30 дугаар зүйл болон Хууль тогтоомжийн төсөл боловсруулах аргачлалд заасан шаардлагыг хангасан эсэхийг, түүнчлэн хэрэглэх, хэрэгжүүлэх этгээдүүд хуулийг ойлгож хэрэглэх, хэрэгжүүлэх боломжтой байдлаар боловсруулагдсан эсэхийг шалгахын тулд хуулийн төслийг бүхэлд нь сонгон авлаа. 

“Харилцан уялдаа” гэсэн шалгуур үзүүлэлтийн хүрээнд хуулийн төслийг бүхэлд нь Монгол Улсын Үндсэн хууль холбогдох бусад хуульд нийцсэн эсэхийг аргачлалд заасан асуултад хариулах байдлаар үнэллээ.

Сонгосон шалгуур үзүүлэлтийн дагуу үр нөлөөг үнэлэхэд хамруулах хэсэг, түүнийг шалгах хэрэгслийг хүснэгтийн дагуу тогтоолоо. Үүнд:

	Д/д
	Шалгуур үзүүлэлт
	Үр нөлөөг үнэлэх хэсэг
	Шалгах хэрэгсэл

	1.
	Зорилгод хүрэх байдал
	Хуулийн төсөл бүхэлд нь 
	Хуулийн төслийн үзэл баримтлалд дэвшүүлсэн зорилтыг хангах эсэхэд дүн шинжилгээ хийх

	2.
	Практикт хэрэгжих боломж
	Хуулийн төслийн 2, 3 дугаар бүлэг 
	Хуулийн төсөлд тусгагдсан төсөл хэрэгжүүлэгчийг бүртгэх болон төсөл хэрэгжүүлэгчид үзүүлэх дэмжлэг, чухал ашигт малтмалын үр өгөөжийн талаарх зохицуулалт хэрэгжих эсэхэд  дүн шинжилгээ хийх. Хуулийг хэрэгжүүлэх  боломж, бололцоо (санхүү, хүний нөөц)  байгаа эсэхийг судалж  тодорхойлох

	3.
	Ойлгомжтой байдал
	Хуулийн төслийн зохицуулалтыг бүрэлд нь
	Хууль тогтоомжийн тухай хуулийн 29, 30 дугаар зүйл, хууль тогтоомжийн төсөл боловсруулах аргачлалд заасан шаардлагыг хангасан эсэхийг шалгах

	4.
	Харилцан уялдаа
	Хуулийн төсөл бүхэлд нь
	Хуулийн төслийн уялдаа холбоог Хууль тогтоомжийн тухай хууль болон аргачлалд заасан асуулгуудаар шалгах



Дээрх урьдчилан сонгосон шалгуур үзүүлэлтэд тохирсон шалгах хэрэгслийн дагуу хуулийн төслийн үр нөлөөг дараах байдлаар үнэллээ.

3.1. “Зорилгод хүрэх байдал” шалгуур үзүүлэлтийн хүрээнд хуулийн төслийн үзэл баримтлалд тусгасан хуулийн төсөл боловсруулах болсон үндэслэл, хэрэгцээ шаардлагад хуулийн төслийн зорилт, зохицуулалтууд нь нийцэж байгаа эсэхэд дүн шинжилгээ хийх үүднээс хуулийн төслийн үзэл баримтлалтай танилцаж, үзэл баримтлал болон хуулийн төслийн зорилт, түүнийг хангахад чиглэсэн зохицуулалтуудыг харьцуулах байдлаар дүн шинжилгээ хийлээ. Хуулийн төслийн үзэл баримтлалд: 

Монгол Улсын Үндсэн хуулийн зорилго нь газрын хэвлийг баялгийн үр өгөөжийг нэмэгдүүлэн, түүнийг үр дүнтэйгээр ашиглахад чиглэсэн. Иймээс ч газрын хэвлийн баялгийн үр өгөөжийг төвлөрүүлэх асуудлыг зөвхөн их хэмжээний нөөцтэй ордод хамаарах ашигт малтмалаас бус Монгол Улсын нийт нутаг дэвсгэрийн хэмжээнд хөндөгдөж буй ашигт малтмал бүрээс үр өгөөжийг төвлөрүүлэх нь Үндсэн хуулийн зорилгод нийцэх юм. 

Байгалийн баялгийн үр өгөөжийг төр хувь эзэмших замаар ногдол ашиг хүртэхээс гадна, ашигт малтмалын нөөц ашигласны төлбөр хэлбэрээр төвлөрүүлж болохыг Улсын Их Хурлаас тогтоосон. Иймээс ч уул уурхайн салбарын татварын ачаалалд үндэслэн, үр өгөөжийн хэлбэр, хэмжээг тодорхойлох нь зүйтэй байна. 

Түүнчлэн, манай улс баялгийн сангаар дамжуулан газрын хэвлийн баялгийн үр өгөөжийг хүртэх эрх зүйн орчныг бүрдүүлсэн ч сангийн орлогыг бүрдүүлэх салбарыг дэмжин, газрын хэвлийн баялгийг үр ашигтайгаар ашиглах замаар түүний үр өгөөжийг нэмэгдүүлэх асуудалд бодлогын тодорхой дэмжлэг хараахан байхгүй байна. Монгол Улсын эдийн засаг нь бүхэлдээ уул уурхайгаас хамааралтай бөгөөд нөхөн сэргээгдэхгүй байгалийн баялгийг ашиглах бодлого нь уул уурхайг дагасан эдийн засгийн бусад салбарыг дэмжих замаар улс орны нийгэм, эдийн засгийг хөгжүүлэх, иргэдийн амьдралын чанарыг дээшлүүлэх шаардлагатайг хөгжлийн бодлогын баримт бичгүүдэд тодорхой заасан. Иймээс ч хязгаарлагдмал нөөцийг хариуцлагатайгаар, үр дүнтэйгээр ашиглахад нь дэмжлэг үзүүлэх төрийн бодлогыг хэрэгжүүлэх зайлшгүй шаардлагатай байна.


Аливаа хуулийн зохицуулалт нь хуулийн төсөл боловсруулах болсон үндэслэл, шаардлагад нийцсэн байх ёстой учраас нэн түрүүнд хуулийн төслийн зорилгыг хуулийн төслийн үзэл баримтлалд тусгасан хэрэгцээ шаардлага, үндэслэл болон зорилготой харьцуулан дараах байдлаар үнэлэх хэсгээ тогтоолоо.

	Хуулийн төслийн хэрэгцээ шаардлага

	Хуулийн төслийн зорилго

	Газрын хэвлийн баялгийн үр өгөөжийг төвлөрүүлэх асуудлыг зөвхөн их хэмжээний нөөцтэй ордод хамаарах ашигт малтмалаас бус Монгол Улсын нийт нутаг дэвсгэрийн хэмжээнд хөндөгдөж буй ашигт малтмал бүрээс үр өгөөжийг төвлөрүүлэх нь Үндсэн хуулийн зорилгод нийцэх ба хувийн өмчийг үнэ төлбөргүй авах эрх зүйн зохицуулалт нь Үндсэн хуульд заасан өмчийн эрхийн зарчимтай нийцэхгүй байсан. Иймээс ч төрийн нийтийн өмч ба хувийн өмчийн харилцааг зохистой түвшинд хэрэгжүүлэх хууль зүйн шаардлага үүссэн байна. 
	Чухал ашигт малтмалын төслийг дэмжих тухай хуулийн зорилго нь газрын хэвлийн баялгийн үр өгөөжийг Үндэсний баялгийн санд төвлөрүүлэх, ашигт малтмалын төсөл хэрэгжүүлэгчийн үйл ажиллагааг дэмжин, хариуцлагатай уул уурхайг хөгжүүлэх замаар газрын хэвлийн баялгийн үр өгөөжийг нэмэгдүүлэх эрх зүйн орчныг бий болгоход чиглэнэ. Ингэхдээ хувийн өмчийн халдашгүй байх зарчмыг хангуулахаар үр өгөөжийг олгох зохицуулалтыг тусгасан байна. 


	Дээрхээс дүгнэвэл, хуулийн төслийн хэрэгцээ шаардлагад туссан асуудлыг хуулийн төсөлд бүрэн тусгаж зохицуулсан байна. 



Хуулийн төслийн зохицуулалтууд нь хуулийн төслийн зорилгыг хангахад чиглэсэн эсэх, тэдгээр нь зорилгыг хангах боломжтой байдлаар томьёологдсон эсэхийг үнэлэхээр хуулийн төслийн зорилгыг сонгож авсан дараах зохицуулалтуудтай харьцуулан дүн шинжилгээ хийлээ. 

	 	7 дугаар зүйл.Чухал ашигт малтмалын асуудлаар геологи, уул уурхайн асуудал эрхэлсэн төрийн захиргааны байгууллагын чиг үүрэг
7.1.Чухал ашигт малтмалын тусгай зөвшөөрлийг төсөл хэрэгжүүлэгчийн өргөдөлд үндэсэн олгоно. 
7.2.Чухал ашигт малтмалын хайгуулын тусгай зөвшөөрөл эзэмшигч нь геологи, уул уурхайн асуудал эрхэлсэн төрийн захиргааны байгууллагад чухал ашигт малтмалын ашиглалтын тусгай зөвшөөрөл хүсэх өргөдөл гаргахдаа дараах асуудлын талаар санал боловсруулж хүргүүлнэ: 
7.2.1.чухал ашигт малтмалын үр өгөөжийн хэлбэрийг тодорхойлох;
7.2.2.орон нутгийн үйлдвэрлэл, үйлчилгээ эрхлэгчийг төслийн шаардлагад нийцүүлэн чадавхжуулах санал; 	
7.2.3.төсөл хэрэгжүүлэгчид үзүүлэх дэмжлэгийг тодорхойлох; 
7.2.4.төсөлд ажиллах хүний нөөцийг сургаж, технологи шилжүүлэх, инновац нэвтрүүлэх; 
7.2.5.нөлөөлөлд өртөх хүний судалгааг хийж, түүнийг нүүлгэн шилжүүлэх, аюулгүй орчинд амьдрах нөхцөлийг бүрдүүлэх, байгаль орчныг хамгаалах, нөхөн сэргээх төлөвлөгөө боловсруулах;

8 дугаар зүйл.Чухал ашигт малтмалын үр өгөөж 
8.1.Чухал ашигт малтмалын үр өгөөж нь дараах хэлбэртэй байна: 
8.1.1.ашигт малтмалын нөөц ашигласны тусгай төлбөр;
8.1.2.төсөлд хөрөнгө оруулах замаар хүртэх ногдол ашиг; 
8.1.3.анхны хөрөнгө оруулалтаа нөхсөн төслөөс хүртэх ашиг; 
8.1.4.нийтийн зориулалттай болон дэмжих дэд бүтцийн бүтээн байгуулалт;
8.2.Төсөл хэрэгжүүлэгч нь геологи, уул уурхайн асуудал эрхэлсэн төрийн захиргааны байгууллага болон орон нутагтай хамтран чухал ашигт малтмалын төслийн талаарх танилцуулгыг нөлөөлөлд өртөх иргэдэд танилцуулж, төслийн үр өгөөжийг хэрхэн хэрэгжүүлэх асуудлаар санал авна. 




Уг хуулийн зорилго нь газрын хэвлийн баялгийн үр өгөөжийг Үндэсний баялгийн санд төвлөрүүлэх, ашигт малтмалын төсөл хэрэгжүүлэгчийн үйл ажиллагааг дэмжин, хариуцлагатай уул уурхайг хөгжүүлэх замаар газрын хэвлийн баялгийн үр өгөөжийг нэмэгдүүлэх эрх зүйн орчныг бий болгоход чиглэнэ.

	Хуулийн төсөлд газрын хэвлийн нөөцийг ялгалгүйгээр бүхий л түвшинд үр өгөөжийг Үндэсний баялгийн санд төвлөрүүлэх, улмаар төр уг үр өгөөжийг хувийн өмчийг зөрчихгүйгээр хэрэгжүүлэх асуудлыг зохицуулахыг зорьсон.

Иймд дээр дурдсан үндэслэл, шаардлагыг харгалзан, холбогдох харилцаанд эрх зүйн зохицуулалтыг боловсронгуй болгох зорилгоор Чухал ашигт малтмалын төслийг дэмжих тухай хуулийн төслийг боловсруулж батлуулах нь зүйтэй гэж үзлээ.

3.2.Практикт хэрэгжих боломж шалгуур үзүүлэлтийн хүрээнд хуулийн төсөлд тусгагдсан төсөл хэрэгжүүлэгчийг бүртгэх болон төсөл хэрэгжүүлэгчид үзүүлэх дэмжлэг, стратегийн чухал ашигт малтмалын үр өгөөжийн талаарх зохицуулалт хэрэгжих эсэхэд  дүн шинжилгээ хийнэ. Мөн хуулийг хэрэгжүүлэх  боломж, бололцоо (санхүү, хүний нөөц)  байгаа эсэхийг судалж  тодорхойлох

Энэ шалгуур үзүүлэлтийн хүрээнд дараах үзүүлэлтийг сонгон үнэлэхийг зорьсон.

Хуулийн төслийн 2, 3 дугаар бүлэгт төсөл хэрэгжүүлэгчийг бүртгэх, стратегийн чухал ашигт малтмалын үр өгөөж, төслийн дэмжлэгийн талаарх зохицуулалтын практикт хэрэгжих боломжийг үнэлнэ. 

 2 дугаар бүлэг: 
	        5.2.Чухал ашигт малтмалын төрлийн жагсаалтыг Засгийн газар батална. 

6 дугаар зүйл.Чухал ашигт малтмалын төслийг бүртгэх 

6.1.Чухал ашигт малтмалын төсөл хэрэгжүүлэх этгээдийг геологи, уул уурхайн  асуудал эрхэлсэн төрийн захиргааны байгууллага бүртгэнэ. 

7 дугаар зүйл.Чухал ашигт малтмалын асуудлаар геологи, уул уурхайн асуудал эрхэлсэн төрийн захиргааны байгууллагын чиг үүрэг

7.1.Чухал ашигт малтмалын тусгай зөвшөөрлийг төсөл хэрэгжүүлэгчийн өргөдөлд үндэслэн олгоно. 






Дээр дурдсаны дагуу чухал ашигт малтмалын төсөлд дэмжлэг  хэрэгжүүлэх, түүнийг бүртгэх этгээд нь төрийн захиргааны байгууллага байна. 
3 дугаар бүлэг: 
	8 дугаар зүйл.Чухал ашигт малтмалын үр өгөөж 

8.1.Чухал ашигт малтмалын үр өгөөж нь дараах хэлбэртэй байна: 

8.1.1.ашигт малтмалын нөөц ашигласны тусгай төлбөр;
8.1.2.төсөлд хөрөнгө оруулах замаар хүртэх ногдол ашиг; 
8.1.3.анхны хөрөнгө оруулалтаа нөхсөн төслөөс хүртэх ашиг; 
8.1.4.нийтийн зориулалттай болон дэмжих дэд бүтцийн бүтээн байгуулалт;

8.2.Төсөл хэрэгжүүлэгч нь геологи, уул уурхайн асуудал эрхэлсэн төрийн захиргааны байгууллага болон орон нутагтай хамтран чухал ашигт малтмалын төслийн талаарх танилцуулгыг нөлөөлөлд өртөх иргэдэд танилцуулж, төслийн үр өгөөжийг хэрхэн хэрэгжүүлэх асуудлаар санал авна. 

8.3.Чухал ашигт малтмалын үр өгөөжийг дараах журмаар тодорхойлж, төвлөрүүлнэ:

8.3.1.геологи, уул уурхайн асуудал эрхэлсэн төрийн захиргааны байгууллага нь энэ хуулийн 7.2.1-т заасан үр өгөөжийн талаарх саналыг аж үйлдвэр, эрдэс баялгийн асуудал эрхэлсэн төрийн захиргааны төв байгууллагад хүргүүлнэ;

8.3.2.геологи, уул уурхайн асуудал эрхэлсэн төрийн захиргааны төв байгууллага нь энэ хуулийн 8.3.1-т заасан саналыг эдийн засаг хөгжлийн болон санхүү, төсвийн асуудал эрхэлсэн төрийн захиргааны төв байгууллагатай хамтран боловсруулж, Засгийн газарт хүргүүлж, шийдвэрлүүлнэ.

	
	8.4.Энэ хуулийн 8.1-т заасан үр өгөөжийг дараах хувь, хэмжээгээр тооцно:

8.4.1.энэ хуулийн 8.1.1-д заасан үр өгөөжийн хувьд Ашигт малтмалын тухай хуулийн 472 дугаар зүйлд тодорхойлсны дагуу;

8.4.2.энэ хуулийн 8.1.2-т заасан үр өгөөжийн хувьд төрөөс оруулсан хөрөнгийн хувиар;

8.4.3.энэ хуулийн 8.1.3-т заасан үр өгөөжийн хувьд төслийн анхны хөрөнгө оруулалтыг нөхөж дууссаны дараагийн жилийн цэвэр ашгаас 10 хувиар. 

8.5.Төсөл хэрэгжүүлэгч нь бүс нутгийг хөгжүүлэх төлөвлөгөөнд нийцүүлэн нийтийн зориулалттай болон дэмжих дэд бүтцийн бүтээн байгуулалтыг санхүүжүүлэх замаар энэ хуулийн 8.1.4-т заасан үр өгөөжийг төвлөрүүлж болно. 

8.6.Энэ хуулийн 8.5-д заасан дэд бүтцийн санхүүжилтийн дүнгээс хамаарч нэг төслийг хэд хэдэн чухал ашигт малтмалын төсөл хэрэгжүүлэгч болон ашигт малтмалын тусгай зөвшөөрөл эзэмшигч, үйлдвэрлэгч нар хамтран хэрэгжүүлж болно. 

8.7.Энэ хуулийн 8.5-д заасан дэд бүтцийн бүтээн байгуулалтыг гүйцэтгэх этгээдийг санхүүжилтэд оролцсон талууд хамтран сонгон шалгаруулж, гүйцэтгэлд захиалагчийн хяналт тавина. 

8.8.Энэ хуулийн 8.5-д заасан дэд бүтцийн санхүүжилтэд төрөөс нэмэлт санхүүжилт гаргасан нь тухайн бүтээн байгуулалтын нийт зардлын 50 хувиас хэтрэхгүй бол Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль, Төр, хувийн хэвшлийн түншлэлийн тухай хууль хамаарахгүй. 

9 дүгээр зүйл.Чухал ашигт малтмалын төслийн дэмжлэг 

9.1.Чухал ашигт малтмалын төсөлд бизнесийн таатай орчныг бүрдүүлэх зорилгоор дараах дэмжлэгийг үзүүлнэ:

9.1.1.боловсрол, сургалт, үйлдвэржилтийн хүний нөөцийн хөгжлийг дэмжих;

9.1.2.аж ахуйн нэгжийн чадавхыг дэмжих;
9.1.3.технологи ба инновацыг дэмжих;	
9.1.4.санхүүжилтийн дэмжлэг үзүүлэх;
9.1.5.газар, дэд бүтцийн дэмжлэг үзүүлэх;
9.1.6.дотоодын зах зээлийг хамгаалах;
9.1.7.гадаад худалдаа, экспортыг дэмжих;	
9.1.8.гадаадын шууд хөрөнгө оруулалт татах;
9.1.9.олон улсын бүтээгдэхүүн үйлдвэрлэлийн өртгийн сүлжээнд нэвтрэх нөхцөлийг бүрдүүлэх.
	
9.2.Энэ хуулийн 9.1-т заасан дэмжлэг эдлэх хүсэлтийг чухал ашигт малтмалын төсөл хэрэгжүүлэгч нь ашигт малтмалын асуудал эрхэлсэн төрийн захиргааны байгууллагаар дамжуулан гаргана. 

9.3. Геологи, уул уурхайн асуудал эрхэлсэн төрийн захиргааны байгууллага нь холбогдох хүсэлтийг нэгтгэн, асуудал хариуцсан төрийн болон орон нутгийн байгууллагад уламжлан шийдвэрлүүлэхэд дэмжлэг үзүүлнэ. 

10 дугаар зүйл.Орон нутгийн дэмжлэг 

10.1.Төсөл хэрэгжүүлэгч геологийн эрэл, хайгуул хийх, олборлолт явуулах, боловсруулалт хийх, үйлдвэр барих, газар, усны нөөц ашиглахад орон нутгаас дэмжлэг үзүүлнэ.

10.2.Төсөл хэрэгжүүлэгчийн хуулиар олгогдсон ашигт малтмал хайх, ашиглах талбайтай давхардуулан бусдад газар эзэмших, ашиглах, өмчлөх эрх олгохгүй.

10.3.Энэ хуулийн 10.1-т заасан дэмжлэгийг үзүүлэхгүй бол дэмжлэг үзүүлэх байгууллага нь орон нутгийн захиргаанаас асуудлыг тодруулах, шаардлагатай тохиолдолд Засгийн газрын хуралдаанд асуудлыг танилцуулж, хуулийн хэрэгжилтийг хангуулах. 



Чухал ашигт малтмалын төсөл хэрэгжүүлэгч нь Үндсэн хуульд заасны дагуу үр өгөөжийн дийлэнх хэсгийг ард түмний мэдэлд төвлөрүүлэхээр байна. Үүний дагуу уг үр өгөөжийг татвар, ашиг хэлбэрээр шилжүүлэхийг УИХ-аас тогтоосон. Түүнчлэн, төрөөс хэрэгжүүлэх шаардлагатай нийтийн зориулалттай дэд бүтцийн бүтээн байгуулалтыг үр өгөөж хэлбэрээр төсөл хэрэгжүүлэгчээс санхүүжүүлэх боломжтой байхаар төсөлд тусгасан нь Үндсэн хуультай нийцэж байхаас гадна, практикт хэрэгжих боломжтой байна. 

Уул уурхайн салбарын татварын ачааллыг 40 хувьд хүрсэн байгаа талаар хуулийн төслийн хэрэгцээ шаардлагын тандан судалгаанд дүгнэсэн байна. Үүнээс тооцож үзвэл, Үндсэн хуульд заасны дагуу өгөөжийн дийлэнх хэсгийг ард  түмэнд ногдуулах зорилгоор төр нь 10 хувиас илүүгүй хэмжээний ашиг, түүнтэй дүйцэх 2 хувийн тусгай АМНАТ ногдуулах боломжтой байгаа нь Үндсэн хуульд нийцэж байна. 

Төсөлд дурдсан дэмжлэгүүд нь төсөл нэг бүрт шууд хэрэгжих боломж хязгаарлагдмал байна. Гэхдээ, төрөөс буюу Засгийн газраас тухайлсан төсөлд зориулж дээрх дэмжлэгүүдийг хэрэгжүүлэхээр шийдвэр гаргах замаар дэмжлэг үзүүлэх боломжийг нээлттэй болгосон байна. Тухайлбал, төслийг дэмжих зорилгоор хөгжлийн банкнаас санхүүжилт олгох, мөн хүний нөөцийг сургах дадлагажуулах зорилгоор мэргэшсэн гадаад зөвлөхийг ажиллуулах асуудалд ажиллах хүчний зөвшөөрөл, виз олгох зэрэг асуудлыг энэ хууль, холбогдох бусад хууль тогтоомж, Засгийн газрын шийдвэрийн хүрээнд хэрэгжүүлэх боломжтой гэж дүгнэж байна. 

Хуулийн төслийн практикт хэрэгжих боломж өндөр бөгөөд хэрэгжүүлэх субъектуудын бүтэц, үүрэг хариуцлага, хүний нөөцийн чадавх, санхүүжилтийн тогтолцоо, мэдээллийн систем, хяналт, тайлагналын механизм зэрэг гол зохицуулалтуудыг нарийвчлан тодорхойлсон байна. 

3.3. “Ойлгомжтой байдал” гэсэн шалгуур үзүүлэлтийн хүрээнд хуулийн төсөл нь боловсруулалтын хувьд Хууль тогтоомжийн тухай хуулийн 29, 30 дугаар зүйл болон Хууль тогтоомжийн төсөл боловсруулах аргачлалд заасан шаардлагыг хангасан эсэхийг, түүнчлэн хэрэглэх, хэрэгжүүлэх этгээдүүд хуулийг ойлгож хэрэглэх, хэрэгжүүлэх боломжтой байдлаар боловсруулагдсан эсэхийг шалгахын тулд хуулийн төслийг бүхэлд нь сонгон авлаа. 

Хуулийн төсөл нь Хууль тогтоомжийн тухай хуулийн 22 дугаар зүйлийн 22.1.1 дэх заалтад хамаарах анхдагч хуулийн төсөл байна. Хуулийн төсөл нь 5 бүлэг, 13 зүйлтэй. 


	Д/д
	Хуулийн төслөөс ойлгомжгүй байгаа зохицуулалт
	Тайлбар
	Санал

	1.
	Байхгүй 
	Байхгүй 
	Байхгүй 


	
Түүнчлэн энэхүү шалгах хэрэгслийн дагуу хуулийн төслийг хууль тогтоомжийн тухай хуулийн 29 дүгээр зүйлд заасан хууль тогтоомжийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлагад боловсруулсан эсэхийг шалгасан. Үүнд: 

	Д/д
	Шалгах асуулт
	Шаардлагыг хангасан эсэх

	1.
	29.1.1.Монгол Улсын Үндсэн хууль, Монгол Улсын олон улсын гэрээнд нийцсэн, бусад хууль, үндэсний аюулгүй байдлын үзэл баримтлалтай уялдсан байх;
	Хуулийн төсөл нь Монгол Улсын Үндсэн хууль, нэгдэн орсон олон улсын гэрээнд нийцсэн байна.

	2
	29.1.2.тухайн хуулиар зохицуулах нийгмийн харилцаанд хамаарах асуудлыг бүрэн тусгасан байх;
	29.1.2-т заасны дагуу хуулийн төсөл нь нийгмийн харилцааны шаардлагатай бүх асуудлыг иж бүрнээр хамруулсан, зохицуулалт тус бүр нь тодорхой байдлаар тусгагдсан байна. 

	3
	29.1.3.тухайн хуулиар зохицуулах нийгмийн харилцааны хүрээнээс хальсан асуудлыг тусгахгүй байх;
	Хуулийн төсөлд тухайн хуулиар зохицуулах нийгмийн харилцааны хүрээнээс хальсан асуудлыг тусгаагүй.

	4
	29.1.4.тухайн хуулиар зохицуулах нийгмийн харилцаанд үл хамаарах хуульд нэмэлт, өөрчлөлт оруулах буюу хүчингүй болсонд тооцох тухай заалт тусгахгүй байх;
	Тус хуулиар зохицуулах нийгмийн харилцаанд	үл хамаарах хуульд нэмэлт, өөрчлөлт оруулах буюу хүчингүй болсонд тооцох тухай заалт тусгаагүй.

	5
	29.1.5.зүйл, хэсэг, заалт нь хоорондоо зөрчилгүй байх;
	Төслийн зүйл, хэсэг, заалт хоорондоо зөрчилгүй байна.

	6
	29.1.6.хэм хэмжээ тогтоогоогүй, тунхагласан шинжтэй буюу нэг удаа хэрэгжүүлэх заалт тусгахгүй байх;
	29.1.6-д заасны дагуу хуулийн төсөл нь хэмжээгүй, тунхагласан шинжтэй буюу нэг удаа хэрэгжих заалтыг агуулаагүй, тогтвортой, тодорхой үргэлжлэх зохицуулалтыг багтаасан байна. Энэ нь хуулийн үр нөлөө, тогтвортой байдлыг хангаж байгаа учраас шалгуурыг хангаж байна.

	7
	29.1.7.бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх;
	Хуулийн төсөлд тухайн төслийн хүрээнд хэрэгжүүлэх үйл ажиллагаа, зохицуулалтыг өөр хуультай давхардуулахгүй, тодорхой байдлаар томьёолсон байна. Мөн хуулийн төсөлд зарим зүйл, заалтуудын хүрээнд үндэсний хууль тогтоомжийг эш татаж, эх сурвалжийг тодорхой заасан байна. Тухайлбал, нийтийн зориулалттай дэд бүтэц гэснийг Төр, хувийн хэвшлийн түншлэлийн тухай хуулийг ишилсэн байна. 

	8
	29.1.8.тухайн хуулиар зохицуулах нийгмийн харилцаа, хуулийн үйлчлэх хүрээ, эрх зүйн харилцаанд оролцогч хүн, хуулийн этгээдийн эрх, үүрэг, зохицуулалтад удирдлага болгох, харгалзан үзэх нөхцөл байдал, нийтийн эрх зүйн этгээдийн чиг үүрэг, эрх хэмжээ, тэдгээрийг биелүүлэх журам;
	Энэ төрлийн зөрчилтэй заалт тусгагдаагүй

	9
	29.1.9.шаардлагатай тохиолдолд эрх зүйн хэм хэмжээг зөрчсөн этгээдэд хүлээлгэх хариуцлагын төрөл, хэмжээ, хуулийн хүчин төгөлдөр болох хугацаа, хууль буцаан хэрэглэх тухай заалт, хуулийг дагаж мөрдөх журмын зохицуулалт, бусад хуулийн зүйл, заалтыг хүчингүй болсонд тооцох, хасах заалт;
	Бусад асуудлаар зөрчилтэй заалт тусгагдаагүй

	10
	29.1.10.шаардлагатай тохиолдолд бусад хуульд нэмэлт, өөрчлөлт оруулах болон хууль хүчингүй болсонд тооцох тухай дагалдах хуулийн төслийг боловсруулсан байх;
	Бусад хуульд нэмэлт, өөрчлөлт оруулах тухай хууль боловсруулсан байна

	11
	29.1.11.хуулийн төсөл нь хуулийн зорилго гэсэн зүйлтэй байж болох бөгөөд зорилгод тус хуулиар хангахаар зорьж байгаа иргэний үндсэн эрх, бэхжүүлэх үндсэн зарчим, хүрэх үр дүнг тусгана.
	Хуулийн төсөлд энэ талаар тусгаагүй байна



	Хуулийн төслийн хэл зүй, найруулга дараах нийтлэг шаардлага

	1
	30.1.1.Монгол Улсын Үндсэн хууль, бусад хуульд хэрэглэсэн нэр томьёог хэрэглэх;
	Хуулийн төслийн нэр томьёог хууль тогтоомжид нийцүүлэн Монгол Улсын Үндсэн хууль, бусад хуультай нийцүүлэн хэрэглэсэн байна. Жишээлбэл, “нөлөөлөлд өртөх бүс нутаг”, “чухал ашигт малтмал” зэрэг нэр томьёог тодорхойлсон байна. ​

	2
	30.1.2.нэг нэр томьёогоор өөр өөр ойлголтыг илэрхийлэхгүй байх;
	Хуульд хэрэглэсэн нэр томьёо бүрийн тодорхойлолтыг өгснөөр энэ шаардлагыг хангаж, хоёрдмол утга үүсгэхээс зайлсхийсэн байна. Нэр томьёо бүрийг нэг утгатай, ойлгомжтой байдлаар тусгасан​ байна.

	3
	30.1.3.үг хэллэгийг монгол хэл бичгийн дүрэмд нийцүүлэн хоёрдмол утгагүй товч, тодорхой, ойлгоход хялбараар бичих;
	Хууль зүйн найруулгыг Монгол хэлний дүрэмд нийцүүлж, товч бөгөөд тодорхой, ойлгоход хялбар байдлаар бичсэн байна. 

	4
	30.1.4.хүч оруулсан нэр томьёо хэрэглэхгүй байх;
	Хүч оруулсан үг ашиглагдаагүй.

	5
	30.1.5.жинхэнэ нэрийг ганц тоон дээр хэрэглэх.
	Хуулийн төслийн нэр томьёо болон зохицуулалтыг ганц тоон дээр хэрэглэх шаардлагыг хангасан байна.



Хуулийн төслийн тусгасан байдал нь Хууль тогтоомжийн тухай хуулийн 29, 30 дугаар зүйлд нийцсэн байна.

3.4. “Харилцан уялдаа” гэсэн шалгуур үзүүлэлтийн хүрээнд хуулийн төслийг аргачлалд тусгасан хуулийн төслийн үр нөлөөг үнэлэх стандарт асуултуудад хариулах замаар уялдаа холбоог тогтоохын тулд хуулийн төслийг бүхэлд нь авч үзэхээр тооцлоо. 

Харилцан уялдаа гэсэн шалгуур үзүүлэлтийн хүрээнд хуулийн төслийн талаар аргачлалын 4.10 дахь заалтад заасан шалгах асуултад хариулах байдлаар үнэлгээг хийлээ:

	№
	Асуулт
	Хариулт
	Дүн шинжилгээ

	1
	Хуулийн төслийн зохицуулалт тухайн хуулийн зорилттой нийцэж байгаа эсэх
	Тийм 
	Төслийн зорилго нь газрын хэвлийн баялгийн үр өгөөжийг Үндэсний баялгийн санд төвлөрүүлэх, ашигт малтмалын төсөл хэрэгжүүлэгчийн үйл ажиллагааг дэмжин, хариуцлагатай уул уурхайг хөгжүүлэх замаар газрын хэвлийн баялгийн үр өгөөжийг нэмэгдүүлэх эрх зүйн орчныг бий болгоход чиглэнэ.
Хуулийн төсөл нь үндсэн 5 бүлгээс бүрдэх ба 1 дүгээр бүлэгт хуулийн зорилт, зарчим бүхий нийтлэг харилцааг тусгах бол, 2 дугаар бүлэгт чухал ашигт малтмалын төслийн талаарх зохицуулалтыг, 3 дугаар бүлэгт чухал ашигт малтмалын үр өгөөж ба төсөлд үзүүлэх дэмжлэгийн харилцааг, 4 дүгээр бүлэгт чухал ашигт малтмалын төслийн үйл ажиллагаатай холбоотой тайлагнал, 5 дугаар бүлэгт хууль зөрчихтэй холбоотой бусад харилцааг тус тус зохицуулна. гэж заасан. Энэ агуулгаар хуулийн төслийн зохицуулалтууд нь төслийг зорилгыг биелүүлэхэд чиглэж байна. 

	2
	Хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх
	-
	Хуулийн төсөл нь Үндсэн хуульд нийцүүлэн боловсруулагдаж байгаа ба Үндэсний баялгийн сангийн тухай хууль, Газрын хэвлийн тухай хууль, Ашигт малтмалын тухай хуульд тус тус нийцсэн болно. 

	3
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх
	-
	Хуулийн төсөлд тусгасан нэр томьёо нь хуулийн төслийг хэрэгжүүлэхэд шаардлагатай нэр томъёог тодорхойлсон бөгөөд одоо хүчин төгөлдөх хуулиар зохицуулаагүй харилцааг шинээр томъёолсон. Харин Стратегийн ач холбогдолтой ашигт малтмалын орд гэсэн тодорхойлолтыг өөрчилж, чухал ашигт малтмал гэдэг ойлголтыг хуулийн төсөлд бий болгосон нь Үндсэн хуулийг хэрэгжүүлэхэд чиглэсэн, олон улсад нийцсэн болно. 

	4
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх;
	Тийм 
	Хуулийн төсөлд тусгасан зүйл, хэсэг, заалт нь хууль тогтоомж хэсэгт заагдсан хуулиудад нийцэж байна.

	5
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх;
	Үгүй 
	Хуулийн төслийн агуулга нь бусад хуулийн заалттай давхардсан зохицуулалт байхгүй. 

	6
	Хуулийн төслийг хэрэгжүүлэх этгээдийг тодорхой тусгасан эсэх;
	Тийм
	Чухал ашигт малтмалын төсөл хэрэгжүүлэгч болон төрийн захиргааны байгууллага хоорондын харилцааг шууд тусгасан. Мөн төрийн байгууллагуудын чиг үүргийг тодорхойлсон. 

	7
	Хуулийн төсөлд шаардлагатай зохицуулалтыг орхигдуулсан эсэх;
	Үгүй
	Хуулийн төсөлд зохицуулалт шаардлагатай зохицуулалтыг бүрэн тусгасан ба дагалдах хуульд мөн тусгахаар төсөл боловсруулсан

	8
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх;
	Үгүй 
	Хуулийн төсөлд төрийн байгууллагын чиг үүргийг шинээр бий болгоогүй. Чиг үүргийн дагуу хэрэгжүүлдэг асуудлыг тодруулсан.  

	9
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх;
	Үгүй
	Хуулийн төсөлд ийм зохицуулалт байхгүй

	10
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх;
	Үгүй 
	Газрын хэвлийн баялгийн үр өгөөжийг хэрэгжүүлэх асуудлын хүрээнд ашигт малтмалын нөөц ашигласны тусгай төлбөрийн харилцааг илүү тодорхой болгосон.

	11
	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн тухай хуульд тусгасан эсэх;
	Үгүй 
	Зөвшөөрлийн харилцааг хөндөөгүй. Харин төсөл хэрэгжүүлэх этгээд нь нийгмийн хариуцлагын хүрээнд, Үндсэн хуулийн хэрэгжилтийг хангуулах зорилгоор төрийн захиргааны байгууллагад бүртгүүлнэ.

	12
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх;
	Үгүй 
	Монгол Улсын Үндсэн хууль болон Монгол Улсын олон улсын гэрээтэй нийцэж байна.

	13
	Хуулийн төслийн зүйл, заалт жендэрийн эрх тэгш байдлыг хангасан эсэх;
	-
	Хуулийн төсөлд ийм зохицуулалт байхгүй

	14
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх;
	Үгүй 
	Хуулийн төсөлд ийм зохицуулалт байхгүй. 

	15
	Хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх;
	Үгүй 
	Хуулийн төсөлд авлига, хүнд суртлыг арилгахад чиглэсэн. Өөрөөр хэлбэл нөөцийн хэмжээнээс хамаарч үр өгөөжийг хэрхэн хэрэгжүүлэх талаарх зохицуулалтыг өөрчилж байна. 

	16
	Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх.
	Тийм  
	Дэмжлэг үзүүлэх зорилтын хүрээнд уул уурхайн салбарын үйл ажиллагаанд хууль бусаар саад учруулсан этгээдэд хариуцлага хүлээлгэх зохицуулалт тусгасан. 



	Энэхүү шалгуур үзүүлэлтийн дагуу дүн шинжилгээ хийж үзэхэд хуулийн төслийн зүйл заалт хоорондоо болон Монгол Улсын Үндсэн хууль, хүчин төгөлдөр үйлчилж байгаа хууль, тогтоомжтой давхардсан, зөрчилдсөн зохицуулалт байхгүй байна.

[bookmark: _Toc200311822]ДӨРӨВ. ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ

Энэхүү үнэлгээний ажлын явцад хуулийн төслийн харилцан уялдаа, хуулийн төслийн давхардал, хийдэл, зөрчлийг арилгах, хуулийн төслийг батлан хэрэгжүүлснээр үүсэж болзошгүй, урьдчилан тооцоогүй үр дагаврыг тодорхойлох зорилгын хүрээнд хүчин төгөлдөр үйлчилж байгаа хууль тогтоомж, уг асуудлын хүрээнд хийгдсэн судалгааг ашиглан дүн шинжилгээ хийх замаар хийж гүйцэтгэлээ.

ДҮГНЭЛТ:

		Зорилгод хүрэх байдал: Хуулийн төслийн зүйл, заалтууд нь хуулийн төслийн үзэл баримтлалд дэвшүүлсэн зорилгыг биелүүлэх боломжтой байна гэж үзлээ.

		Практикт хэрэгжих боломж: Хуулийн төсөлд тусгагдсанаар чухал ашигт малтмалын төслийг төрийн захиргааны байгууллага бүртгэж, газрын хэвлийн баялгийн үр өгөөжийг хэрхэн, ямар хэлбэрээр хэрэгжүүлэх асуудлаар төсөл хэрэгжүүлэгчтэй хэлэлцэн тохирно. Энэхүү байгууллагын засаглал, үйл ажиллагааны хэлбэр санхүүжилт зэргийг хуулиар бүрэн тодорхойлсноор хуулийг хэрэгжүүлэхэд хүндрэл үүсэхгүй. Иймээс шинээр нэмсэн дээрх зүйл нь практикт хэрэгжихэд ямар нэг хүндрэл бэрхшээл учрахгүй, төрийн байгууллага, иргэд, аж ахуйн нэгжид хуулийг хэрэгжүүлэхэд хүндрэл үүсгэхгүй гэж дүгнэлээ.

Ойлгомжтой байдал: Хуулийн төсөл нь хуулийн нэр, зүйл, зүйлийн доторх заалт гэсэн бүтэцтэй байгаа нь Хууль тогтоомжийн тухай хуульд заасан шаардлагыг хангасан байна. Хуулийн төслийн тусгасан байдал нь Хууль тогтоомжийн тухай хуулийн 29, 30 дугаар зүйлд нийцсэн байна.

		Харилцан уялдаа: Энэхүү шалгуур үзүүлэлтийн хүрээнд хуулийн төсөл нь зүйл заалт хоорондоо болон Монгол Улсын Үндсэн хууль болон хүчин төгөлдөр үйлчилж байгаа хууль тогтоомжтой давхардсан, зөрчилдсөн зохицуулалт агуулаагүй, хуульд заасан шаардлагыг хангасан байна.

		Зөвлөмж:

Энэхүү Чухал ашигт малтмалыг дэмжих тухай хуулийн төсөлд Хууль тогтоомжийн үр нөлөөг тооцох судлах аргачлалын дагуу холбогдох судалгаа хийгдсэн тул энэхүү судалгааны дүгнэлт, зөвлөмжид үндэслэн хуулийн төсөл нь зорилгодоо хүрэх болон практикт хэрэгжих боломжтой, хуулийн төслийг дагаж мөрдөхөд ойлгомжтой, хэрэгжүүлэх боломжтой байх тул батлуулах боломжтой гэж үзэж байна.  



------оОо-------

